MINUTI

KAMRA TAD-DEPUTATI

IL-ĦDAX-IL PARLAMENT

KUMITAT  MAGĦŻUL TAL-KAMRA DWAR IT-TRAB ISWED 

LAQGĦA NRU. 4

It-Tlieta, 28 ta’ Awwissu 2012.

Il-Kumitat Magħżul tal-Kamra ltaqa’ fil-Palazz, il-Belt fis-12.45pm

L-Onor Michael Frendo, President tal-Kumitat Magħżul, ippreseda.

PREŻENTI
L-Onor Leo Brincat, l-Onor Joe Mizzi u l-Onor Jesmond Mugliett kienu preżenti.

MINUTI

L-Onor Joe Mizzi ġibed l-attenzjoni tal-kumitat li fil-minuti ma kienx hemm imniżżel li matul l-aħħar laqgħa huwa kien informa lill-kumitat li kien se jgħaddi numru ta’ mistoqsijiet lill-MEPA peress li għal-laqgħa ta’ dak inhar ma kienx hemm rappreżentanti mill-MEPA.

Il-kumitat qabel li fil-minuti tal-laqgħa Nru 3, f’paġna 2 qabel il-paragrafu li jibda “Il-Kumitat stieden lill-Inġinier Peter Grima, Executive Head, Electricity Generation”, għandha tidħol din is-sentenza:

“L-Onor Joe Mizzi avża li peress li r-rappreżentanti tal-MEPA ma kenux ġew għal din il-laqgħa, huwa kien se jagħmel numru ta’ mistoqsijiet li kellhom jintbagħtu bil-miktub lill-MEPA.”

Il-Minuti tal-laqgħa Nru 3, kif emendati, ġew approvati.

L-iSpeaker irrefera għad-diskussjoni li l-kumitat kellu ma’ Prof Raymond Agius u għas-suġġeriment li Prof Agius jiġi mitlub jgħaddi proposta ta’ draft protocol għal aktar stħarriġ dwar it-trab iswed u s-saħħa.

L-Onor Joe Mizzi ppropona li l-kumitat iżomm diskussjoni fuq il-komunikazzjoni mibgħuta minn Prof. Agius u l-kumitat jiddiskuti għandhomx jiġu mitluba persuni u xjentisti intiżi fis-suġġett biex jindirrizzaw il-kumitat dwar dan is-suġġett qabel ma l-kumitat jagħmel ir-rakkmandazzjoni tiegħu lill-Kamra.

L-iSpeaker informa lill-kumitat li kien hemm talba minn One News biex jiġbdu filmat qasir tal-laqgħa. Il-kumitat laqgħa din it-talba.

L-iSpeaker informa wkoll lill-kumitat li l-laqgħa kienet audio u webstreamed fuq il-website tal-Parlament.

L-iSpeaker informa lill-kumitat li l-informazzjoni li kienet intalbet mill-Korporazzjoni Enemalta waqt il-laqgħa preċedenti tal-kumitat, kienet intbagħtet u peress li kienet voluminuża, id-dokumenti kienu se jiġu scanned u jitpoġġew fuq CD biex titqassam lill-Membri.

Hekk kif deċiż fl-aħħar laqgħa tal-kumitat, kienu ġew imsejħa biex jidhru quddiem il-kumitat iċ-Chairman tal-MEPA, is-Sur Austin Walker, id-Direttur tal-Ambjent Dr Petra Bianchi u s-Segretarju Permanenti fi ħdan il-Ministeru responsabbli mill-Ambjent, is-Sur Peter Portelli. Is-Sur Austin Walker kien informa lill-President tal-Kumitat li huwa kien se jkun imsiefer fuq xogħol volontarju fl-Afrika u għal din il-laqgħa kienu se jattendu wkoll iċ-Chief Executive Officer, Dr Ian Stafrace, is-Sur Michael Sant u s-Sur Mark Scerri.

L-iSpeaker informa lill-kumitat li wara l-aħħar laqgħa, fis-16 ta’ Awwissu 2012, l-Onor Joe Mizzi kien issottometta numru ta’ mistoqsijiet lis-Segretarju Permanenti fil-Ministeru responsabbli mill-ambjent, dwar il-precipitators, l-ash fall, il-monitoring stations tal-MEPA u l-analiżi tat-trab iswed. Informa wkoll lill-kumitat li l-informazzjoni mitluba mill-Onor Mizzi kienet intbagħtet lis-Segretarja tal-Kumitat fit-23 ta’ Awwissu 2012 u kienet tqassmet lill-Membri tal-Kumitat.

L-iSpeaker stieden lis-Segretarju Permanenti fi ħdan il-Ministeru responsabbli mill-ambjent u r-rappreżentanti tal-MEPA jingħaqdu mal-Mejda sabiex isirulhom il-mistoqsijiet mill-Membri.

Ħadu sehem fid-diskussjoni, is-Segretarju Permanenti s-Sur Peter Portelli, u uffiċjai mill-MEPA, Dr Ian Stafrace, Dr Petra Bianchi, is-Sur Kevin Mercieca, is-Sur Mark Scerri u s-Sur Michael Sant.
Dr Petra Bianchi, Direttur dwar il-Protezzjoni tal-Ambjent fil-MEPA, ippreżentat lill-kumitat kopja ta’ ittra li hija kienet irċeviet mingħand l-Enemalta fit-18 ta’ Novembru 2011 b’referenza għar-rapport ta’ Prof. Vella dwar it-trab iswed.
L-Onor Joe Mizzi ppreżenta lista ta’ testijiet forensiċi dwar it-trab iswed li setgħu ntużaw u li f’Malta għandna l-maġġoranza tal-apparat sabiex isiru. 
L-Onor Leo Brincat talab li ċertu mistoqsijiet li huwa għamel jintbagħtu liċ-Chairman tal-MEPA. Il-kumitat qabel li estratt mid-dibattitu jintbagħat liċ-Chairman għat-tweġibiet mitluba. 
Fis-2.55 pm il-kumitat ikkonkluda d-diskussjoni mal-uffiċjali tal-MEPA mingħajr ma eskluda l-possibilità li l-kumitat iżomm laqgħa oħra magħhom.

L-iSpeaker reġa’ rrefera għall-abbozz ta’ draft protocol sottomess minn Prof Raymond Agius dwar x’aktar għandu jsir fl-istħarriġ dwar it-trab iswed. L-Onor Jesmond Mugliett issuġġerixxa li Prof Agius jagħmel first draft ta’ protokoll li l-kumitat jista’ jiddiskuti aktar ‘il quddiem ma’ persuni li l-kumitat jista’ jipproponi. L-iSpeaker issuġġerixxa li din l-issue tiġi diskussa  fil-laqħa li jmiss.

Fit-3.00 pm, il-kumitat aġġorna għal nhar il-Ġimgħa, 28 ta’ Settembru 2012 fin-12.30 pm.

